
Nafarroa da Tabako Aurkako Legeari laguntza gehien emandako komunitatea eta biztanleen %76ak dio oso egokia dela 
Foru Komunitateko osasun eta hezkuntza erakundeek gaur goizean ekintza bat antolatu dute Tabakorik gabeko Munduko Eguna dela eta 
Osteguna, 2007ko maiatzaren 31  Nafarren %76ak uste du Tabako Aurkako Legea oso egokia dela, Osasun Publikoko Erakundeak 900 erabiltzaileen artean egindako inkestaren arabera (erretzaileak eta ez erretzaileak), Foru Komunitateko hamabi osasun zentrotan. Erretzen ez dutenen artean, %80,8 lege honen alde daude, eta erretzen dutenen artean, berriz, %65,5. Ehuneko horiek Nafarroa tabakoa leku publikoetan erretzea murrizten duen araua gehien onartzen duen erkidego bilakatu dute. 
Era berean, galdetutako ez erretzaileen edo erretzaile ohien %78ak uste du Tabako Aurkako Legea osasunarentzat onuragarria dela eta erretzaileen %60ak gauza bera pentsatzen du. Inkesta beraren arabera, ez erretzaile edo erretzaile ohi nafarren %29a itxitako aisialdiko leku guztietan tabakoa erretzea debekatuko lukeen etorkizuneko lege baten alde egongo zen, baina, erretzaileen %29a ere neurri horren aldekoa izango litzateke.
Nafarroako biztanleen %27,7ak erretzen du: %36,8 erretzaile ohiak dira eta %35,5ak ez du erretzen. Hein berean, erretzaileek gero eta zigarro gutxiago erretzen dituzte. Inkesta beraren arabera, Nafarroako erretzaileak 14,5 zigarro erretzen du egunero; gizonekoek babezbestekoa baino zerbait gehixeago, 16, eta emakumeek, berriz, 13. Duela lau urte batezbestekoa 19 zigarro ziren eguneko. 
Foru Komunitateko hamar erretzaileetatik zortzik hurrengo astetan edo hilabetetan uzteko asmoa dute, nahiz eta erabakia hartzea kostatu, horregatik, osasun agintariek uste dute funtsezkoa dela gaixoari tabakoa uzteko estimulatzearen lana. Hala ere, onartzen dute hori uztea zuzenean eskatzen dioten mezuei aurre egiten dietela, beraz, gomendatzen dute erretzailearen inguruek emozionalki erabakia hartzera laguntzea. 
Horixe berea da Nafarroan, Kerik gabeko VIII. Astea (maiatzaren 28tik ekainaren 3ra) eta Tabakorik gabeko Munduko Eguna (maiatzak 31) dela eta, Nafarroan antolatutako jardueren norabidea. Azken egun horren dema “Tú eres capaz. Inténtalo” izan da. Ekimen horiek Osasun Publikoaren Erakundearen, Tabakoaren gaineko Jarduerako Foru Plana eta Familia Medikuntzaren eta Lehen Mailako Laguntzaren Nafarroako Elkarteko laguntza jaso dute. 
Kerik gabeko VIII. Asteko jarduerak
Jarduerak honakoak izan dira: bi literatur lehiaketa, bat jendeari oro har zuzenduta eta beste bat eskola haurrei zuzenduta, eta tabakoa erretzeari uzteko familia eremuan uztea sustatzeko lehiaketa bat zuzeneko senitartekoen laguntzarekin. 
Gaur goizean, jai-ekintza bat antolatu da aipatutako jarduerak amaitzeko. Bertan, lehiaketen irabazleei euren sariak banatu zaizkie eta Nafarroako osasun profesionalen elkargoek sinatutako tabako aurkako manifestu bat argitaratu da. Ekintzaren amaieran, (Nafarroako Medikuen Elkargoaren egoitzan antolatu da), puzgarriak askatu dira Media Luna parkean, tabakoa ohitura uztea irudikatuz. 
Aipatutako ekintzan honako hauek izan dira buruzagi: Nafarroako Gobernuaren Osasun eta Hezkuntza kontseilariak, María Kutz Peironcely eta Luis Campoy Zueco, eta horiekin batera: Santos Induráin sendagilea, Familia Medikuntzako Nafarroako Elkartearen presidentea; Plácido Gascó, Tabakismoaren Prebentzioaren Batzorde Nazionalaren Nafarroako ordezkaria: Luisa Fernanda Aragón, Komunitate Erizaintzako Elkartearen ordezkaria, eta José Manuel Cenzano, Nafarroako Medikuen Elkargoaren ordez.
Sarituak
Hauek izan dira edozein adineko egile ez erretzaileri zuzenduriko “Erretzeko ohiturari buruzko kontakizun laburren VI. Lehiaketaren” sarituak: 
-Lehen saria, Familia Medikuntzako Nafarroako Elkartearen, diploma bat eta 600 euro, José Manuel Pereira Álvarez-ren  Primer “Mensajes” kontakizunarentzat.
-Aksezit: diploma bat eta dastatze afari bat Nafarroako Medikuen Elkargoaren jatetxean, María Pilar Arroyo Aniés-ren  “El parche y el capote”, kontakizunarentzat.
-Aksezit: diploma bat eta liburu sorta bat Osasun Departamentuak eskainita, Francisco Xabier Soto Bermejo-ren “Pseudo científico”  kontakizunarentzat.
Hauek izan dira eskola-haurrei zuzenduriko “Erretzaile bati irekitako gutuna” izeneko  III. Lehiaketako irabazleak:   
-Lehen saria: diploma bat eta musika kate bat, honako gaztelerako kontakizunentzat: Ainhara Errea-ren, “¡Ánimo campeón! Tú puedes”  Iruñeko Dominicas Eskolakoa, eta euskaraz: Anais Sánchez-ren “Motel, utzazu” kontakizunarentzat, Atarrabiako Paz de Signada Ikastolakoa.
-Bigarren saria: diploma bat eta mp4 erreproduzitzaile bat, gazteleraz, Itziar Esparza-ren “Mamá, piénsalo” Iruñeko Santa María Labouré Eskolakoa.
-Hirugarren saria: diploma eta mp3 erreproduzitzailea, gazteleraz,Sergio Martin-en “Querida tía” Zizur Nagusiko BHI-koa.

Erretzeari uztea familian
Kerik gabeko Astearen tabako aurkako programaren jarduera nagusia familian erretzeari uzteko lehiaketa bat zen, senitarteko guztien parte-hartzearekin erretzaileak zein ez erretzaileak. Lehiaketa horren helburua familiaren kide guztiek erretzeari uztea oinarri hartzen duten bizitza estilo osasuntsuak sustatzea zen, horien arteko elkar ekintzaren bidez. Horretaz gain, baterako jarduera fisiko eta ludikoak eta familia harremanak ere sustatu nahi ziren. 
Lehiaketaren helburua familia baten senitarteko erretzaileek hiru astetan baino gutxiago erretzeari uztea. Horretarako, erretzaile bakoitzak, Kode Zibilaren arabera,  1 edo 2. mailako senitarteko ez erretzailearen testigantza eta laguntza izango zuen. Familia taldea erretzen gabe egon behar zen lehiaketak irauten zuen bitartean, eta senitarteko batek arau hori hautsiz gero, taldea lehiaketatik kanpo gelditzen zen. Saria honako zen: asteburu bat landa-etxe batean familia guztiarentzat, eta bono bat kirol materiala, liburu sortak eta diskoak erosteko. Talde irabazlea Iruñeko Garralda – del Villar familia izan da, eta hortik  María Teresa Cruz Peralta eta Miriam del Valle Cruz andreek hartu dute parte, erretzeari utzi dioten erretzaile moduan, eta Gregorio Garralda Galarza eta Pedro Garralda del Villar jaunek lekuko moduan. 
Erretzaileari laguntzeko programa
 Nafarroako Gobernua aitzindaria da tabakismoari aurkako prebentzioko neurrietan. Erretzaileari laguntzeko programa (PAF) 1994. urtean diseinatu zen zentralizatutako unitateen bidez eta hurrengo urtean, lehenengo hiru ekipoak instalatu ziren lehen mailako osasunean. 1995. urtetik aurrera, lehen mailako osasuneko talde guztietan zabaldu zen erretzaileen “consejo sistematizado” izenekoa eta egun horretatik programatutako laguntza pixkanaka zabaltzen joan zen, banaka zein taldetan, eta egun horietan, Osasun Publikoko Erakundearen baliabideak programan sartu ziren eta abian jarri zen enpresen laguntzarekin. 

2005. urtean, lehen mailako osasuneko talde guztiek aholku sistematikoak eskaintzen zituzten erretzen ez hastearen edo uztearen komenigarritasunari buruz. Horretaz gain, lehen mailako osasuneko talde guztietan programatutako banakako laguntza eskaintzen da eta taldeen erdian, halaber, talde tratamenduak ere eskaintzen dira.  
Osasun Departamentuak bildutako datuen arabera, erretzaileen %5 eta 10 artean, erretzeari uzten diote lehen mailako taldeen aholku sistematizatua jaso duten urte berean. Ehunekoa %20 eta 40 artean kokatzen da erretzaileak programatutako banakako laguntza jasotzen badu, eta %30-50era iristen da, programatutako laguntza talde tratamenduaren bidez denean, baita %60era ere, bereziki motibatutako pertsonengan.

2003. urtean, eskura dauden azken estatistiken urtea, nafarren %26ak egunero erretzen zuten, 1991ean erregistratutako %34rekin konparatuz. Aldi berberean, erretzaile ohien kopurua %16tik 32ra igo zen, Osasun Departamentuaren inkesten arabera. Urte berberean, Osasuneko Inkesta Nazionalak aipatu zuen Nafarroan egunero erretzen zutenen kopurua %27,4 zela (Espainian, %2,12): %4,32 noizbehinka erretzen zutenak (Espainian, %12,85): %17,72 erretzaile ohiak, Espainian bezala, eta %50,71 ez erretzaileak, Espainiako batezbestekoarekin bat eginez. 
Hauek dira Erretzaileari Laguntzeko Programari buruzko Nafarroako Gobernuaren Osasun Departamentuko 2006. urteko estatistikak: 
- 2006. urtean, 12.417 erretzaile berri erregistratu ziren, iazko 18.939rekin konparatuta. 
- Urte berean, osasun zentroetara, laguntzaren bila, joan zirenen erretzaileen kopurua 16.993 izan zen, 2005. urtean baino gutxixeago, 17.992.

- 2006. urtean, edozein motako laguntza jaso zuten erretzaileen kopurua, bai aholku sistematizatua, banakako laguntza edo talde laguntza, 9.227  izan zen (2005. urtean, 9.752)

- Iaz erregistratutako erretzaile ohiak 10.442 izan ziren, 2005. urteko kopuruaren antzekoa: 10.490.

- Eta, azkenik, 2006.urtean edozein motako laguntza jaso ondoren, erretzeari utzi zioten erretzaileak 2.336 izan ziren (aurreko urtean, 1.382).
2006ko lehenengo hiruetan, lehen mailako osasun taldeek nikotinako 4.214 adabaki eta Bupripion 3.231 ontzi banatu zituzten. Bi tratamenduek Nafarroako Osasun Zerbitzuko-Osasunbidea diru-laguntza jasotzen dute, 256.270  eta 262.174 euroko kostuarekin, hurrenez hurren.
Urte berean, Nafarroako Osasun agintariek 383 ikuskapen egin zituzten tabakoari buruzko araudia betetzen zela egiaztatzeko, 97 salaketa ikertu zituzten eta 5 isun jarri zituzten. 

( Oharra: � HYPERLINK "http://www.navarra.es" ��www.navarra.es� atariko “Berriak” atalean prentsaurreko honekin lotutako argazki bat eskaintzen da.

